
Meierileveranse av kumjølk 
 

Leveranse kumjølk, mill. liter 

 

For april vart leveransen 131,5 mill. liter og for juni er foreløpige tal 122,5 mill. liter. For mai er dette 3,6 

% (4,9 mill.liter) lågare medan juni er 1,9 % (2,3 mill. liter) høgare enn på same tid i fjor. Hittil i år er det 

levert 3,9 % (31,1 mill.liter) mindre mjølk enn på same tid i fjor. Det er skotår og dermed ein dag ekstra i 

februar. Avviket hittil i år i forhold til prognosa i november, basert på eit forholdstal på 0,96, er på 0,9 % 

(6,6 mill. liter).    

 

Kvoter og kvotefylling 

 
Kilde: Landbruksdirektoratet 

Forholdstalet for disponibel kvote for 2020 vart auka frå 0,96 til 1,01 den 4.april, og den 8.juni vart det 

auka til 1,05. Produksjonstaket er 945 000 liter. I 2019 var det 616 produsentar som selde 52,7 mill. liter. 

Av dette var 10,5 mill. liter statleg oppkjøp. Dette er 285 produsentar fleire enn i 2018, og det vart 

omsett 21,9 mill. liter meir enn året før. Foreløpige tal frå det ekstraordninære kvotesalet i 2020 tyder på 

eit venta oppkjøp av statlege kvoter på ca. 38 mill. liter, og det er om lag 450 produsentar som har 

inngått avtale om sal av kvoter. 

Prognose for leveranse av kumjølk  

 

Prognosa for 2020 er berekna til 1513 mill. liter med eit intervall på 1 503 og 1 523 mill. liter (+/- 1,0 % av 

totalvolumet for resterande månader). Intervallet i figuren er basert på auka usikkerheit på slutten av 

året. 

Første signala om auke forholdstal vart gitt allereie i februar. Dette har gitt produsentane høve til å 

førebu seg på auka produksjon, men responsen etter første gongen med auka forholdstal var lågare enn 

venta. På grunn av koronasituasjonen vart behovet for mjølk større enn først føresett, og i juni vart 

forholdstalet heva til 1,05. Trass i lågare leveranse i mai enn venta, ser leveransane for juni ut til å ha 

auka på. Det er difor lagt opp til ein auke i produksjonen på 17 mill.liter sidan førre prognose.   

Det er venta at tilpassinga først og fremst vil skje gjennom redusert slakting og auka avdrått sidan 

dyretalet blei tatt mykje ned i 2019. Det vil vere stor usikkerheit rundt dyretalet og om produsentane 

greier den auken det er lagt opp til med dyretalet som er no. Nortura har auka prisen på kuslakt, og 

dette kan påverke dyretalet negativt, men vi ser i dataene frå kukontrollen at slaktinga av mjølkekyr 

har gått ned i forhold til i fjor. Det er svært lite omsetnad av dyr. 

Det er størst usikkerheit knytta til sommarmånadene då det er lagt opp til høg produksjon. Det er venta 

at eit av tiltaka for å auke leveransen om sommaren vil komme frå produsentar med haustkalving. 

Produsentar som vanlegvis har lagt opp til korte laktasjonar, vil auke leveringstida med 3-4 veker.  

Det er vidare knytta usikkerheita til følgjande punkt: 

o Fôrsituasjonen på 1.slåtten er svært god i Sør-Norge (sjå eige avsnitt), men fortsatt gjenstår 40 % av 

avlingane; 2.slåtten og seinare slåttar veit vi førebels ikkje korleis blir. 

o Det ekstraordinære kvotesalget i 2020 med oppkjøp av kvoter til staten på 40 mill. liter hadde frist 

31.mars. Som nemt over viser foreløpige tal eit oppkjøp på ca. 38 mill. liter. Det er om lag 450 

produsentar som har inngått avtale om sal av kvoter. Endelege resultat er venta ca. 1 august. 

Det er vanskeleg å vite effekten av dette kvotesalet; t.d. når aktive produsentar kjem til å slutte, og 

kva effekt sal av innleigde kvoter vil få for aktive produsentar som står igjen med lågare kvoter i 

2021. Dersom ein legg til grunn same forhold mellom aktive og utleigde kvoter som for 2019 så vil 30 

% av produsentane vere aktive i 2020, og 2/3 av disse vil halde fram ut året. Dette vil kunne utgjere 

eit volum på slutten av året på mellom 0,8 og 1,2 mill.liter per månad. I prognosa er det lagt inn 1 

mill.liter redusert volum i desember basert på venta avvikla leveranse. 

o Det er god tilgang på importerte råvarer til kraftfôret og dersom koronapandemien ikkje endrar seg 

nemneverdig er det venta at dette held fram. Kronekursen er låg, og det påverkar prisen på råvarer. 

Kraftfôrprisen har difor gått mykje opp den siste tida. 

o Med lågt dyretal og lite dyr på marknaden er det venta endå høgare avdrått. Det set stort krav til 

fôrrasjonen med høgt energiinnhald (kraftfôr) og vom-stimulerande råvarer dersom 

kraftfôrmengdene vert høge. 

o Det er stort fokus på utnytting av norske fôrressursar. Dette kan redusere avdråtten og krevje høgare 

dyretal for å oppretthalde produksjonen. Det er likevel lite truleg dette vil slå ut i 2020, og dei fleste  

vil prøve å fylle kvota. 

o Signal om redusert forholdstal i 2021 kan verke negativt på produksjonen i 2020. 

 

 

 

Status 1.slåtten 

Generelt er tilbakemeldingane at 1.slåtten er svært bra i år. Det har vore ein sein vår i Sør-Noreg, og 2-3 

veker seinare 1.slått enn normalt. Seinare slått treng ikkje vere negativt for avlingane, men det kan ha 

noko å sei for tal slåttar totalt. Ein kald mai har gitt god busking av graset og gode avlingar, og svært fint 

haustevêr har gitt høgt tørrstoff i graset. Dette gir grunnlag for god kvalitet. Produsentane har kunna slå når 

dei ville, men litt varierande kvalitet avhengig av når dei slo. Mange har hatt fokus på å betre fôrkvaliteten 

og har slått tidlegare enn vanleg.  

I Nord-Noreg er det meir variabelt. Det ser bra ut ved kysten i Helgeland, men det er meldt om noko 

overvintringsskadar. Fylkesmannen i Finnmark melder om flaumskadar i enkelte kommunar. Mykje snø 

lengst nord gjer at ein del som brukar å ha to slåttar berre får ein slått. Noko meir spesifikk informasjon frå 

områda er gitt under. 

2020 131,6 123,8 133,3 129,9 131,5 122,5 116 114 114 127 130 139

Låg 131,6 123,8 133,3 129,9 131,5 122,5 115 113 112 125 128 137

Høg 131,6 123,8 133,3 129,9 131,5 122,5 117 115 116 129 132 141

Sørvest: Dei fleste er ferdige med 1.slåtten som er tatt i godt vêr og under gode forhold. Det er mykje fôr, og 

forventa god kvalitet. Dei som slo sist fekk litt regn i fôret. 

Øst: Gode avlingar og høgt tørrstoff. Ein del har slått tidlegare enn i fjor, men det er nok varierande kvalitet 

ut frå kor tidleg det vart slått. Mange har vore «på» for å forbetre fôrkvaliteten i år. Dei fleste er ferdige eller 

har starta (lengst inn i landet). Nedbør siste dagane gjer at det ser bra ut med tilveksten.  

Innlandet: Stor aktivitet, men status varierer i dei ulike områda (høgastliggande har ikkje starta). Mykje fôr i 

rundballane (høgt tørrstoff), men stor forskjell på avlingsmengdene på ny og gammal eng. Ein del eng er 

fornya etter 2018-sesongen, og det bør gi bra kvalitet. Mykje fokus på sommarmjølk-leveranse, særleg på 

sikt. 

Vest: Flotte hausteforhold og høgt tørrstoff. Produsentane har kunna hauste når dei ville sidan vêret har 

vore så godt i lange periode. Ikkje store avlingar, kanskje litt under middels. Med ein god 2.slått er det godt 

grunnlag for høg produksjon utover hausten. 

Trøndelag: Slåtten i gang for fullt, men litt låge avlingar. Ein kald vår gjekk rett over i varm sommar, og det 

er uhendig på tørkesvak jord. Bra tørrstoff på hausta fôr og ok kvalitet. 

Nord: 1.slåtten i gang på Sør-Helgeland, varierande mengde. Generelt seinare slått enn vanleg, og nokre trur 

dei får berre ein slått. Litt overvintringsskade. Ser ut til å bli brukbart i Salten-område. Graset veks godt ved 

kysten i Nordre Nordland, Sør og Midt Troms, lenger nord er det framleis  snø. Der det er snø-fritt begynner 

det å bli tørt. I Troms og Finnmark er det kome melding frå Fylkesmannen om utfordringar med flaum i ein 

del kommunar, og ein del landbruksforetak vil få problem med eigedom og avling. I Nord-Troms og 

Finnmark er våronna i gang etter ein litt sein vår. Graset veks godt, men det begynner å bli tørt. Ein del 

overvintringsskader også (Alta-området).   

Prognoseendringar 2020, mill. liter 

 

Hittil i år er det levert 6,6 mill. liter over prognosa før starten på året, ein auke på 0,9 %. 

Prognose for leveranse av økologisk mjølk 

 

 

 

Prognosa for økologisk mjølk er basert på fjorårstal. For 2020 er forholdstalet auka frå 0,96 til 1,05 også 

for økologisk mjølk. Det er truleg at utviklinga på økologiske bruk vil få same trenden som 

konvensjonelle bruk, men i noko mindre grad. Prognosa er berekna til 49,8 mill. liter.  

Prognose feittprosent 

 

 

 

 

Prognosa for feittprosenten er ikkje justert sidan førre prognose. Veid gjennomsnitt for 2020 er på 4,35 

%, og dette er 0,2 % lågare enn rekordåret 2019. Med eit avvik på +/- 1 % vil feittprosenten ha eit 

sannsynleg intervall på 4,32 - 4,37 %. Feittprosenten gjekk noko ned i januar og februar, truleg fordi 

avdråtten har auka og det har gitt uttynning i mjølka, men har auka att siste månadene. Frå 1. januar 

auka betalinga for feitt med 1 øre per tidels prosent, og det er med på å auke fokuset på feittprosenten. 

Feittprosenten er berekna på grunnlag av gjennomsnitt siste tre år og med justeringar av nivået utover 

dette.  

Prognose proteinprosent 

 

 

Proteinprosenten er ikkje justert sidan førre prognose. Gjennomsnittet for 2020 er utrekna til 3,44 %, 

med eit intervall på 3,42 - 3,46 %. For 2020 er det brukt gjennomsnitt for siste 3 år som grunnlag, men 

med justeringar om forventa lågare proteinprosent i 2020 enn året før. Betaling for proteinprosenten er 

redusert med 1 øre per tidels prosent frå 1. januar. Talet for gjennomsnittleg proteinprosent for året er 

vekta mot månadsleveransen i tabellen.  

Utvikling i kutal (mjølkekyr og ammekyr) 

 

Tal frå Landbruksdirektoratet viser ein nedgang i tal mjølkekyr per 1. mars 2019 på omlag  

2 600 dyr frå året før, ein nedgang på 1,6 %. Foreløpige tal per 1. mars 2020 viser ein kraftig nedgang i 

tal mjølkekyr på 6 800 frå året (-4,8 %). Tal ammekyr har auka dei siste åra, men hadde ein mindre auke 

i 2019 (+1,4 %). I 2020 er auken på 8,5 % (6 400 dyr). 

Kalvinger (mjølkekyr), faktisk og prognose 

 

Prognosa for delar av 2020 byggjer på opplysningar om insemineringsdata for 2019. Det er venta 

nedgang i tal kalvingar i 2020 på 3,9 %. 

Kuslakting, faktisk og prognose 

 

Slaktedata for mjølkekyr er henta frå månadsstatistikkar frå kukontrollen. Prognosa er basert på slakta 

kyr førre år. Det er venta at tilpassing til eit forholdstal på 1,05 først og fremst vil skje gjennom redusert 

slakting og auka avdrått. Med sterk auke i slaktinga i 2019 og reduksjon i dyretalet er det venta ein 

nedgang i slaktinga på 17,1 %. 

Mjølkekyr, faktisk og prognose 

 

Siste endelige tal er på basis av telledato per 1. oktober 2019, og foreløpige tal er gitt per 1.mars 2020. 

Tabellen viser forventa tal på mjølkekyr ved inngangen til kvar månad. Det er forventa ein reduksjon i 

2020 på 0,5 %, og ein tilsvarande reduksjon er venta i tal mjølkande kyr (-0,2 %). 

Avdråttsutvikling 

Gjennomsnittleg dagsavdrått i kukontrollen (kg mjølk per ku og dag) 

 

Tal frå kukontrollen viser at avdråttsutviklinga gjekk ned sist sommar og haust som følgje av reduserte 

kraftfôrmengder. Avdråtten i desember og januar auka att og er no om lag på nivå med same tid i fjor. 

Det er forutsett at avdråtten vil auke mykje framover sidan dyretalet er så lågt. 

